
Дневни билтени

На 14.02.2022 во 23.00 часот на подрачјето на Бит Пазар, полициски службеници од
Единицата за интервентна полиција при СВР Скопје го лишиле од слобода А.Б.(18) од
Скопје, затоа што кај него била пронајдена марихуана. По целосно документирање на
случајот против него ќе биде поднесен соодветен поднесок.

 

На 14.02.2022 околу 16.30 часот полициски службеници на СВР Тетово го лишиле од
слобода 34-годишниот тетовец Џ.Ф.. За него била издадена судска наредба, со која се
барал за издржување на затворска казна. По приведувањето тој бил спроведен во
Казнено-поправната установа Затвор „Тетово“ во Тетово за издржување на казната.

 

На 14.02.2022 во 17.50 часот на подрачјето на Аеродром, полициски службеници од
Единицата за интервентна полиција при СВР Скопје го лишиле од слобода Л.С.(22) од
Скопје, затоа што кај него била пронајдена марихуана. По целосно документирање на
случајот против него ќе биде поднесен соодветен поднесок.

 

На 14.02.2022 во 15.00 часот на Граничниот премин Табановце, на влез во
Р.С.Македонија, при извршена проверка на Л.А.(34) од Косово, било констатирано дека
согласно оперативната евиденција за него е распишана потерница. Тој бил предаден на
полициски службеници од СВР Куманово за понатамошна постапка.

 

На 14.02.2022 во 19.00 часот во ОВР Струга е приведен И.А.(25) од Прешево, Република
Србија. При преглед извршен на регионалниот пат Струга-Охрид, полициските
службеници кај него пронајдоа и одзедоа марихуана. Против него ќе биде поднесена
соодветна пријава.

 

На 14.02.2022 во 23.40 часот во Велес од полициски службеници од СВР Велес бил
лишен од слобода М.Ј.(31) од Велес, затоа што кај него била пронајдена марихуана. По
целосно документирање на случајот против него ќе биде поднесен соодветен поднесок.

 

На 14.02.2022 на подрачјето на СВР Штип, полициски службеници спроведоа акциска
контрола за санкционирање на возачи кои управуваат возила со брзина поголема од
пропишаната. За време на контролата биле констатирани 36 прекршоци, од кои 25 во
населено место и 11 надвор од населено место. На сите возачи им биле изречени
соодветни санкции. Истиот ден, во периодот од 17.00 до 21.00 часот, спроведена е
акциска контрола на возачи кои не даваат првенство на минување на пешаци. Притоа
биле откриени и санкционирани 3 прекршоци. При контролата санкционирани биле и 23
други видови на прекршоци, од кои 8 за управување возило без возачка дозвола, 2 за
нерегистрирано возило, 1 за технички неисправно возило, 4 за управување возило под
дејство на алкохол, 1 за користење мобилен телефон, 3 за прекршоци направени од
пешаци и 4 за непрописно паркирање.

 

На 14.02.2022 во рамки на засилената акциска контрола за санкционирање на возачите
кои не ги пропуштаат пешаците на пешачки премин, односно не ги почитуваат
обврските како возачи, санкционирани се 79 возачи, од кои 38 на територија на СВР
Скопје, 13 на територија на СВР Тетово... При акциската контрола санкционирани се и
135 други видови на сообраќајни прекршоци.

 

На 14.02.2022 во 13.30 часот било пријавено дека во Прилеп, на ул.„Орде Чопела“,
патничко возило „опел вектра“, со прилепски регистарски ознаки, управувано од Б.С.
(34) од Прилеп удрило во О.Џ.(35) од с.Белушина, крушевско. О.Џ. се здобил со тешки
телесни повреди констатирани во Општата болница во Прилеп. Извршен бил увид од
увидна екипа од Полициската станица Прилеп.

 

На 14.02.2022 од 17.00 до 21.00 часот на поширокото полошко подрачје спроведена е
засилена контрола на возачите кои не им даваат предност, односно првенство на
пешаците. Во контролата биле откриени и соодветно санкционирани 13 возачи (ТЕ), кои
не ги пропуштиле пeшаците на обележани пешачки премини и на кои им се изготвени
законски предвидените поднесоци. Во контролата, исто така, санкционирани се и 14
други видови сообраќајни прекршоци (ТЕ-13 и ГВ-1).

 

На 13.02.2022 полициски службеници од СВР Струмица извршиле контрола на повеќе
локации на подрачјата на Струмица, Радовиш, Гевгелија и Валандово, каде се врши
откуп на секундарни суровини. Притоа на 4 локации во Струмица биле констатирани
нерегистрирани откупни пунктови, кои вршат таква дејност. По целосно документирање
на случајот против сопствениците ќе бидат поднесени кривични пријави за сторено
кривично дело „загрозување на животната средина и природата со отпад“ по член 230
од Кривичниот законик.

 

На 14.02.2022 С.А.(65) од Кичево во надлежната полициска станица пријави дека на
булеварот „Ослободување“ во Кичево, бил каснат од куче скитник.

 

Во текот на изминатото деноноќие (14.02/15.02.2022) на територијата на Република
Северна Македонија, за мерката за носење лична заштита на лице, регистрирани се 20
прекршоци.

 

На 14.02.2022 во 11.50 часот во СВР Тетово С.Т.(53) од гостиварско Трново пријавил
дека пред неговата семејна куќа бил каснат од кучe скитник. 

На 14.02.2022 околу 22.00 часот, во СВР Охрид е приведен Љ.М.(66) од Охрид. Тој
претходно, со употреба на алат и физичка сила, од објект во близина на одморалиште
во Охрид, одзел предмети. Украдените предмети се одземени од него и вратени на
сопственикот, а против сторителот ќе биде поднесена соодветна пријава.

Денеска (15.02.2022) од 09.00 до 12.00 часот, на подрачјето на СВР Тетово спроведена
е акциска контрола за прекршоци што ги чинат пешаците во сообраќајот, во која биле
констатирани и санкционирани вкупно 33 прекршоци (ТЕ).Најголемиот број од
прекршоците се однесувале на преминување на улици надвор од пешачки премини и на
непочитување на сообраќајната сигнализација која го регулира преминувањето. На
прекршителите изготвени им се соодветни поднесоци и тие ќе бидат повикани на т.н.
сообраќајна поука. Санкционирани, исто така, биле и 2 други видови сообраќајни
прекршоци. 

ОВР Гостивар поднесе кривична пријава против А.Н.(20) од с.Дебреше, гостиварско,
поради постоење основано сомнение за сторено кривично дело „неовластено
производство и пуштање во промет на наркотични дроги и психотропни супстанции и
прекурсори“. На 11.11.2021 во 22.50 часот, на регионалниот пат Маврово-Дебар, на
место викано Ростушко Анче, полициски службеници од Полициска станица Жировница,
извршиле преглед на патничко возило „фолксваген голф“, управувано од А.Ш.(20) од
Гостивар и на лицата кои се превезувале, при што кај пријавениот биле пронајдени и
одземени марихуана, дробилка со остатоци од хашиш и нож со остатоци од кокаин и
тетрохидрокарабинол.

На 14.02.2022 во 21.30 часот во Јавната установа Меѓуопштински центар за социјални
работи на подрачјето на Гази Баба од полициски службеници од СВР Скопје е лишен од
слобода Т.А.(55) од Скопје, поради постоење основано соменение за извршено кривично
дело „насилство“, постапувајќи по пријава на О.Г.(41) од Скопје, вработена во
установата. Според пријавеното, во 19.00 часот Т.А., вработен како чувар во установата,
по претходна расправија, физички ја нападнал О.Г, која била на нејзиното работно
место. По целосно документирање на случајот против него ќе биде поднесен поднесок.

На 15.02.2022 е пријавено дека А.Н.(35) од Р.Албанија, за која било пријавено дека се
оддалечила од дома, е пронајдена во с.Трубарево, скопско.

На 14.02.2022 во 19.00 часот на подрачјето на Сарај од полициски службеници биле
приведени две малолетнички, затоа што кај нив бил пронајден нож, со што сториле
прекршок од Законот за оружје. Со нив бил извршен разговор во присуство на родители
и по целосно документирање ќе следи соодветен поднесок.

СВР Тетово поднесе кривична пријава против И.С.(50) од с.Теарце, поради постоење
основано сомнение за сторено кривично дело „вршење на јавен превоз без поседување
лиценца“. На 24.01.2022 од полициски службеници при СВР Тетово, кај градскиот
стадион во Тетово, при извршена контрола на минибус „мерцедес спринтер“, сопственост
и управувано од пријавениот, било констатирано дека во возилото се превезуваат 12
патници, додека пријавениот не поседувал соодветна документација за вршење на јавен
превоз на патници. 

На 14.02.2022 во рамки на зајакнатите акциски контрола за санкционирање на возила
кои се движат со брзина поголема од дозволената на територијата на Република
Северна Македонија, санкционирани се 216 возачи. Од нив 34 возилa се движеле со
брзина над 50 километри на час повеќе од дозволеното, а едно возило се движело со
дури над 70 километри на час повеќе од дозволената брзина. Притоа, 128 возачи ја
пречекориле брзината во населено место, а 87 надвор од населено место. 

На 15.02.2022 во 01.15 часот С.М.(31) од Скопје пријавил дека околу 00.55 часот, на
подрачјето на Аеродром, по претходно недоразбирање во сообраќајот, бил физички
нападнат од едно лице. Се работи на расчистување на случајот.

На 14.02.2022 во 13.50 часот Е.Б.(35) од Скопје пријавил дека на 11.02.2022 околу
23.35 часот во угостителски објект на подрачјето на Кисела Вода бил физички нападнат
од неколку лица. Се работи на расчистување на случајот.

На 14.02.2022 во рамки на засилените акциски контроли во областа на сообраќајот, на
територија на град Скопје изречени се вкупно 207 мерки, меѓу кои за возење повеќе од
дозволената брзина 46 санкции, 38 санкции за недавање првенство на пешаци, 20
мерки за возење без возачка дозвола. Изречени се 16 мерки за прекршоци што ги
прават пешаците, пет мерки за минување на затворен сигнал (црвено светло), шест
санкции за возач почетник, пет мерки за нерегистрирани возила, 53 за непрописно
паркирање. 

На 14.02.2022 во 15.33 часот К.К.(41) од Скопје пријавил дека околу 12.35 часот на
подрачјето на Карпош, по претходни недоразбирања, неговиот малолетен син бил
физички нападнат од три лица на возраст од околу 17 до 18 години. Се работи на
расчистување на случајот.

ОВР Неготино, поднесе кривична пријава против А.С.(50) од с.Корешница,
демиркаписко, поради постоење основано сомнение за сторено кривично дело
„недозволено изработување, држење и тргување со оружје или распрскувачки
материии“. На 03.11.2021 во с.Брусник, неготинско, од полициски службеници од ОВР
Неготино, при извршен претрес на дом и помошни простории кај пријавениот, бил
пронајден ловен патрон со калибар 12мм, во исправна состојба.

На 14.02.2022 во 22.45 часот во СВР Скопје е пријавено дека во близина на маркет на
подрачјето на Ѓорче Петров настанал пожар во патничко возило „БМВ“, со скопски
регистарски ознаки, сопственост на А.Ф.(49) од с.Кондово. Повредени лица нема. Увид
извршила екипа од СВР Скопје.

ОВР Неготино, поднесе кривична пријава против С.П.(33) од Неготино, поради постоење
основано сомнение за сторено кривично дело „непостапување според здравствените
прописи за време на епидемија“. На 01.01.2022 од полициски службеници од ОВР
Неготино, пријавениот не бил затекнат во својот дом иако имал Решение за
самоизолација од Државниот санитарен и здравствен инспекторат.

 

На 14.02.2022 во 19.30 часот во Полициската станица Аеродром, Б.А.(47) од Скопје
пријавила дека од домот се оддалечила нејзината мајка Б.А.(74). Се преземаат мерки за
пронаоѓање на лицето.

СВР Тетово поднесе кривична пријава против правно лице од Тетово, Б.С.(25),
сопственик на правниот субјект и Н.П.(27), двајцата од Тетово, поради постоење
основано сомнение за сторени кривични дела „точење на алкохолни пијалаци на
малолетни лица“ и „непостапување според здравствените прописи за време на
епидемија“. На 15/16.01.2022 во периодот од 22.00 до 01.10 часот во Тетово, на ул.
„Борис Кидрич“, при извршена акциска контрола од полициски службеници од СВР
Тетово, во угостителскиот објект биле затекнати повеќе лица и при извршеното
легитимирање кај четири малолетни лица било констатирано дека консумираат алкохол,
додека при проверка по однос на почитување на ковид мерките, било констатирано дека
шест лица не поседуваат сертификат за вакцинација.

На 14.02.2022 во 16.40 часот во СВР Скопје, Н.С.(39) од Скопје пријавил дека околу
16.15 часот во близина на средно училиште на подрачјето на Аеродром три лица му
одзеле мобилен телефон, откако едниот од нив физички го нападнал. Се преземаат
мерки за расчистување на случајот.

СВР Тетово поднесе кривична пријава против З.Т.(40) од с.Раотинце, тетовско, поради
постоење основано сомнение за сторено кривично дело „пренесување заразна болест’’.
На 14.01.2022 полициски службеници од Полициско одделение Јегуновце, при вршење
на редовна контрола за проверка на лица во однос на почитување на ковид мерките,
констатирале дека пријавениот не бил во својот дом, со што не го почитувал решението
за изолација од Државниот санитарен и здравствен инспекторат. 

На 14.02.2022 околу 09.25 часот во СВР Скопје е пријавено дека во спортска
обложувалница на подрачјето на Гази Баба, две лица со употреба на сила влегле и со
закана од вработената одзеле пари. Увид на лице место извршила екипа од СВР Скопје.
Се преземаат мерки за расчистување на случајот.

СВР Тетово поднесе кривична пријава против А.А.(20) од с.Слатино, тетовско, поради
постоење основано сомнение за сторено кривично дело „пренесување заразна болест’’.
На 27.08.2021 полициски службеници од СВР Тетово, при вршење на редовна контрола
за проверка на лица во однос на почитување на ковид мерките, констатирале дека
пријавениот не бил во својот дом, со што не го почитувал решението за изолација од
Државниот санитарен и здравствен инспекторат. 

ОВР Кавадарци поднесе две кривични пријави против Д.И.(26) од с.Возарци,
кавадаречко, и против С.С. од Кавадарци, поради постоење основано сомнение за
сторено кривично дело „задоволување полови страсти пред друг“. На 04.02.2022 околу
19.00 часот, на ул.„Пиринска“, односно во 02.00 часот пред влез на казино на ул.„Блажо
Алексов“ во Кавадарци, пријавените мастурбирале пред други лица. 

 

 

Извадок на дел од дневни настани 15.02.2022

МИНИСТЕРСТВО

 Министер

 Заменик министер

 Државен секретар

 Биро за јавна безбедност

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

 Јавно обвинителство

 Центар за обука

ОСТАНАТИ ЛИНКОВИ

 Фото галерија

 Видео галерија

 Закажување со лични документи

 CSCA-MK

 Адреси и контакт телефони

 Архива

 FAQ

